
અવ્યાજકારુણ્યરસપ્રવાહાં
સવ્યાજકેલિ પ્રથિતાત્મભાવામ્ ।

વાચાં ધિયાં પૂર્ણફલપ્રદાત્રીં
શ્રીકલ્પકામ્બાં શરણં પ્રપદ્યે॥ ૧॥

અવૈમિ શક્તિં  ભવતીમરૂપાં
સ્ત્રીલિઙ્કસઙ્કલ્પિતમૂર્ત્તિભેદામ્   ।

તથાપિ નામ્નામવસાનહેતોઃ
શ્રીકલ્પકાં ત્વાં શરણં પ્રપદ્યે॥ ૨॥

મુક્તિર્ન મે તુષ્ટિકરી ભવેત્સા
યદઙ્કસંલાલિતબાલકોઽહમ્ ।

ચક્ષુષ્મતાં ભાગ્યમિમં નિતાન્તં
શ્રીકલ્પકામ્બાં શરણં પ્રપદ્યે॥ ૩॥

રક્તામ્બરાં રક્તકિરીટરમ્યાં
શુકે કૃપાક્તાં પ્રતિબિમ્બમુક્તે ।

મન્દસ્મિતાલમ્બજગત્પ્રતિષ્ઠાં
શ્રીકલ્પકામ્બાં શરણં પ્રપદ્યે॥ ૪॥

અનન્યસાધારણસત્ત્વયુક્તાં
અસત્ત્વસંસારસુલીનતત્ત્વામ્ ।

રૂપેણ રૂપાન્તકરીમનન્યાં
શ્રીકલ્પકામ્બાં શરણં પ્રપદ્યે॥ ૫॥

ત્વદ્રૂપલાભે ભવતીહ કેકી
સ્કન્દોઽપ્યવાહઃ મૃગયન્ સ્વવાહમ્ ।

અકિઞ્ચનોઽહં વિવિધૈઃઃ પ્રલાપૈઃ
શ્રીકલ્પકાં ત્વાં શરણં પ્રપન્નાઃ॥ ૬॥

અઘપ્રસૂર્નાહમકલ્પિતાશઃ
યદન્તરઙ્ગે  નિહિતં ત્વયૈવ ।

ત્વદીયમાયા રચયત્યઘં યત્
તસ્માચ્છિવે ત્વાં શરણં પ્રપદ્યે॥ ૭॥

ત્વમક્ષરાણામસિ મૂલભાગે
મૌને તદૂર્ધ્વે પરયાઽઽપ્તસત્ત્વા ।

અતોઽહમીડ્યે કવિતાવિલાસે
શ્રીકલ્પકાં ત્વાં શરણં પ્રપદ્યે॥ ૮॥

ભક્ત્યા વિભક્ત્યા ચ વિવાદ વાગ્ભિઃ
યત્કલ્પિતઃ શાસ્ત્રમતપ્રયોગઃ ।

ભવેન્મમાસ્યે નિતરાં પ્રસાદાત્
શ્રીકલ્પકાં ત્વાં શરણં પ્રપદ્યે॥ ૯॥

ત્વદ્વીક્ષણાન્મે હૃદયે તવાઙ્ઘ્રિઃ
લભેત સંસ્થામરુણારુણા સા ।

ઇતીવ સઞ્ચિન્ત્ય જગદ્ધિતે ત્વાં
શ્રીકલ્પકામ્બાં શરણં પ્રપદ્યે॥ ૧૦॥

શ્રીકલ્પકામ્બાપદપૂજનેપ્સા
સઞ્જાતજલ્પં દશ પદ્યબદ્ધમ્ ।

અઙ્ગીકરોત્વમ્બુજનાભવિષ્ણુઃ
શ્રીશેષશાયી પ્રિયકૃત્કૃપાલુઃ ॥ ૧૧॥

ઇતિ વાધૂલગોત્રોદ્ભવેન શ્રીવેઙ્કટેશ્વરાર્યસ્ય
પુત્રેણ શ્રીશેષશાયીશર્માખ્યેન વિરચિતા
શ્રીકલ્પકામ્બિકાશરણપદ્યાનિ સમાપ્તા ।

